ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2024 թվականի հունիսի 24-ի թիվ  2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ՆԳՆ ԷԱՃԱՊՁԲ-2024/Հ-34
ՀՀ ՆԳՆ կարիքների համար  շարժական կռունկի  ձեռքբերման նպատակով կազմակերպված ՀՀ ՆԳՆ ԷԱՃԱՊՁԲ-2024/Հ-34 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 21.06.2024թ․-ին, ստացված հարցադրումը և դրա վերաբերյալ 24․06․2024թ․-ին տրամադրված պարզաբանումները`

Հարցադրում N 1։ Հարգելի՛ Գնահատող հանձնաժողով , Թիվ ՀՀ ՆԳՆ ԷԱՃԱՊՁԲ-2024/Հ-34 գնման ընթացակարգով նախատեսվել է շարժական կռունկի ձեռքբերում։ Տեխնիկական բնութագրի ուսումնասիրությունից պարզվում է, որ նշված տեխնիկական բնութագրին միակ համապատասխանող կռունկը Zoomlion ZTC800V մոդելն է, ինչի վերջին արտադրման տարեթիվը եղել է 2022թ․, սակայն տեխնիկական բնութագրում նշված է , որ կռունկը պետք է լինի 2023-2024թթ․ արտադրության, ինչը, ըստ մեզ, անհնարին է։ 2023-2024թթ․ արտադրվող համապատասխան կռունկը ZTC801V562 Է։ Բացի այդ, սահմանվել է շատ սուղ 20-օրյա մատակարարման ժամկետ։ Այսինքն, տվյալ ընթացակարգին կարող է մասնակցել միայն այն անձը, ով ունի առկա չօգտագործված կռունկ ՀՀ-ում, քանի որ հակառակ դեպքում հնարավոր չէ կազմակերպել ներմուծում։ Ելնելով վերոգրյալից խնդրում եմ՝ 1․ Ներկայացնել 2023-2024թթ․ արտադրության գեթ մեկ մոդել, որը համապատասխանում Ձեր կազմած տեխնիկական բնութագրին, 2․ Պարզաբանել արդյո՞ք Ձեզ համար ընդունելի է ZTC801V562 մոդելը, 3․ Փոփոխել մատակարարման ժամկետը, այլապես մրցութին կարող է մասնակցել միայն տվյալ կարիքի վերաբերյալ նախապես տեղեկացված կամ «պատահաբար» հենց Ձեր տեխնիկական բնութագրին համապատասխանող չօգտագործոված կռունկ ունեցող անձը։

Պարզաբանում N 1։  Ի պատասխան Ձեր հարցմանը՝ ՀՀ ՆԳՆ ԷԱՃԱՊՁԲ-2024/Հ-34 գնման ընթացակարգով կռունկի ձեռքբերման վերաբերյալ տեղեկացնում ենք, որ մեր կողմից ներկայացված տեխնիկական բնութագրում անհրաժեշտ կռունկի որևէ մակնիշի ակնարկ չկա։ Լինի դա Ձեր կողմից նշված Zoomlion ZTC800V, թե ուրիշ այլ մակնիշի կռունկ, այն պետք է համապատասխանի տեխնիկական բնութագրում նշված պահանջներին, որոնք անփոփոխ են; մատակարարման ժամկետը ձևավորվել է գնհարցումների պատասխանները ամփոփելու արդյունքում և նույնպես անփոփոխ է։ Ավելին, տեխնիկական միջոցների մակնիշների հայտնաբերումն ու թիրախավորումը չի մտնում գնահատող հանձնաժողովի լիազորությունների մեջ։ Ինչ վերաբերվում է 3-րդ կետում տեղ գտած ակնարկին, ապա համարում ենք այն սեփական փորձով ձևավորված և անթույլատրելի։

Սույն հայտարարության հետ կապված լրացուցիչ տեղեկություններ ստանալու համար կարող եք դիմել ՀՀ ՆԳՆ ԷԱՃԱՊՁԲ-2024/Հ-34 ծածկագրով գնահատող հանձնաժողովի քարտուղար Հասմիկ Ասատրյանին:
Հեռախոս՝ 010 59 66 32
Էլեկոտրանային փոստ՝ gnumner@mia.gov.am
ՀՀ ՆԳՆ ԷԱՃԱՊՁԲ-2024/Հ-34 ծածկագրով գնման ընթացակարգի գնահատող հանձնաժողով։

